EPHESIANS
TE PAS PAUL KINAA TAMA
TELOTU I EPISES

TEHAKATAAKOTO
TE PAS NEI

TePas Paul kinaatama iEpises etarataramua

lokoi ite “hakataakoto TeAtua kihakakkutuake
anamee katoo nipenapena etakkoto itelani

ma tekerekere, nohakanoho Christ kinoho

hakamaatua inaamee naa hakkaatoa”. (1.10)
Tepasnei etaratara hoki kinaatama TeAtua

kitautari kitehakataakotonaa kinnoho haka-
paa naatama hakkaatoa itemaaramanei iloto

teinoa Jesus Christ.

Naatarataramua ehakatuumai iTePas Paul
kinaatama lEplses raa, ttama esissii tepasnei
etarataraina aia teara tehenua ehakapaaria
TeAtua kimeemee hakapaa. Aia etaratara

iteara TeAtua euii naahaisara tehenua iloto
teinoa Jesus Christ, Ttama TeAtua, ki hakassaoria

tehenua inaamahi tehaisara. Naatarataranaa
e hakatuu hoki i te purepure hakamaatua TeAtua

nikauake kinaatama temaaramanei, teelaa
nittino itesaaita TeAituTapuraa nikaavea mai.
Tessoataratara tepasneiraa, Paul ehaiake
kinaatama iEpisesraa kimee tennoho laatou
ennoho hakapaa ma Christraa kisura ite nnoho
laatou no meemee hakapaa kilaatou.

Aa kiilloa hakaraaoiiloo naatamanaa
itennoho naatama TeAtua ma setama
tokotasi iloto teinoa Christraa, Paul ekauake
anataratararaa ka hakatuu kinaamee

itemaaramanei: teenaa maa naatama elotu
iTeAtuaraa emee ma sehaitino tetama, aa
Christraa kotepisouru; aa emee ma sehare
ehakatuu, aa Christraa kotepou hakamaatua;
naatama eloturaa emee hoki ma seffine
eaavana, teenaa Christraa Kkotanaaavana.
Tepasnei ehakatuu telopo taratarailoo
itetiputipunei, teenaa ittama esissii te pasnei
niusuhia naatiputipu temanavalaaoi TeAtua
teelaa etakoto iChrist. Naamee hakkaatoa
e hakattiimaaramamai iloto telaaoi Christ,
te mate Christ, te manava aroha Christ,
temanavalaaoi Christ, aa temanava seeiloa
teppena te vana e hakallika.

Naa takkoto naa taratara iloto te pasnei

Te hakataakoto tepas 1.1-2

Christ ma naatama telotu 1.3—3.21
Te ora hoou iloto Christ 4.1—6.20
Naa taratara hakaoti 6.21-24

1 Anau Paul, seaposol Jesus Christ itehiihai
TeAtua, e sissii te pas nei ki kootou naa tama TeA-
tua ennoho iEpises; kootou naatama teelaa
seaiiloo kitiiake telotu kootou iJesus Christ.=
2 Nau etaku kiroorosi hakaraaoi TeAtua, taa-
tou Tamana, ma TeAriki Jesus Christ kikootou,
kinnoholaaoi kootou.

Naa mee etaukalleka TeAitu e takkoto i Christ

3 Taatou kihakanau iTeAtua, teTamana
TeAriki taatou, Jesus Christ! Naa mee
katoo TeAitu etaukalleka teelaa etakkoto
itemaarama ilaruna itelaniraa nikaumai
TeAtua kitaatou, naatama Christ. 4 Tmua
temahaamaiana temaaramaneiraa, taatou

% 1.1 Acts 18.19-21; 19.1

kunaa hakamaatinoria are TeAtua kimee_taatou
ma nitamaaana, teenaa itaatou ettaka ma
Christ. Ala nimee peenei kittapu naaora taatou
aa kiseehai sara taatou 1mua ana karamata.

Iaala elaaoi itaatou, 5> TeAtua kunaameeiloo
tanamaanatu maa taatou makKkippurutia
ala ma nitamallikiaana itaatou etautari
ki Christ. Teenei kotanamee ehiihali aa
ehiahiaai ala. 6 Taatou kihakanau iTeAtua
itetaukareka tanalaaoi. Ala nihookiivare mai
tanamee etaukareka, teenaa kotanaTama
elleeai tanamanava. 7 Iteaa, taatounei
e hakassaoria te ttoo Jesus Christ, teenaa TeAtua
ku see maanatu kinaa haisara taatou, itanalaaoi
kitaatou elasiiloo.* 8 Telaaoi TeAtua nihuri
no kaumai kitaatounei elasi ffaaeoiloo!

Iaala eatamai aa eiloa itekauvanaraa,
9 teenaa TeAtua nihaia ala tanavana
nimaanatu kimee. Ala nihakailoamai kitaatou
itana hakataakoto teelaa niseeilotia imua, aa
teenei ku ttino maaoni i Christ. 10 Te mee TeAtua
emaanatu makihaia hakaotina ala itanasaaita
evana maa e taukarekaraa, aIa ma ki hakakkutu
anamee hakkaatoa nipenapena, teenaa
konaamee katoo itelani ma tekerekere, aa
Christ kunoho hakamaatua inaa mee naa.

Naamee hakkaatoa ehaia kihanotonu

ma tehakataakoto TeAtua. Teenaa taatou
nihakamaatinoria TeAtua ma nitamaaana
itaatou nitama Christ, iteenaa ko te hakataakoto
ninohomai ma Ia imuailoo. 12 Teenei taatou,
naatamamua nitaaohimanava iChrist, taatou
kihakanau inaamahi TeAtua! _
_ 13 Aa kootou hoki nimee ma nitama TeAtua
itesaaita kootou nillono itetaratara maaoni,
teenaa koteLono Taukareka nikauatu teara

% 1.7 Col 1.14

kootou kihakassao. Kootou nituku kinaavana
Christ, teenaa ki tuku atu te hakailona TeAtuaraa
kitakoto 1ikootou, kimattino maa kootou
nitamaaana. Teenaa ala nikauatu TeAitu Tapu
teelaa nipurepureatu ala kikootou imua.
14 TeAituTapuraa kotehakailona TeAtua
kitaatou, kihakailoamal maa taatou maKkitoa
taatou seaa TeAtua nipurepureake maa
anatama. Temeenei ehakailoamai hoki maa
TeAtua maki mmata kisee heheuna hoki taatou
ma nipoe aaraatama. Taatou kihakanau
ianamabhi!

Paul etaku ki TeAtua

15 Ttakusaaitailoo nilono maa kootou
elotu 1iTeAriki Jesus Christ aa itelaaoil
kootou 1inaatama hakkaatoa TeAtuaraa,
16 nau niseaiiloo kihakamotu iakutaku
kataratarahiahia kiTeAtua ikootou. Nau
emaanatu peenaa kikootou iakusaaita
etaku, 17 kameeake kiteAtua taatou Ariki,
Jesus Christ, teTamanahaimahi, kikauatu
TeAitu, tetama makimee kiatammai kootou,
aa teelaa makihakaariatu inaatiputipu
TeAtua kikootou kiilloa  kootou iaala.
18 Nau etaku maa naahakataakoto kootou
kitarakina TeAtua ki kkite kootou i tana maasina,
kiilloa kootou _itemee _etaaohlmanavaal
kootou teelaa nikannaatiaai kootou ala, aa
kikkite kootou itellasi anamee etaukalleka
nipurepure maa anatama. 19 Nau etaku
hoki kikkite kootou ianaheheuna haimahi
iloto naaora taatou, naatama elotu.
Naamahi eheheuna iloto taatounei koana
mahi 20 teelaa  nihakaari itanasaaita
nihakamasike Christ itemate nohakanoho
itanavasi hakamaatau itemaarama iaruna

itelani.» 21 Christ enoho hakamaatua
iaruna naatama hakamaatua itelani; teenaa
konaa hakamau, naatama ha1mmah1 aa
ma naa ariki. Tana heuna nei elasi are
inaaheuna naa hakamau ite maarama nei
ma temaarama hakamuri. 22 TeAtua nituku
naamee hakkaatoa kitakkoto ilaro naavae
Christ, teenaa, hakanohoriailoo ala Christ
kinoho hakamaatua iaruna telotu ma naamee
hakkaatoa.» 23 Naatama eloturaa, teenaa
kotehaitino Christ; teenaa Kkotanatinotama
hakkaatoa, aa naamee hakkaatoa inaakina
e haka kaatoaina aIa.*

2

Taatou e ora i naa mahi Christ

1 Imua, itesaaita kootou niseehakannoo
kitetaratara kattaka kootou ma naahaisara
kootouraa, kootou emee pee konaatama
kuoti temmate. 2 Itesaaitanaa kootou
nitautari kiteara ehakallika temaaramanei.
Kootou nihakannoo kitetama hakamaatua
inaamahiaitu itelani, teenaa  koteaitu
eheheuna iloto naatama teelaa seehakannoo
ki TeAtua. 3 Maaoniiaa, taatou hakkaatoa
nimee ma konaatamanaa;, taatou maraa
e hai kinaavana taatou e kaimannako.
Teenaa tekauvana naatinotama taatou ma
naa hakataakoto taatou e otimanavaraa,
naameenaa maraa ehaia taatou. Itetiputipu
taatouneiraa, taatou ni tukua hakaoti
kihakallonoisu taatou itesaaita TeAtua eloto,
emee pee ko tehenua hakkaatoa.

4 Tevanaiaa te manava aroha TeAtua
elasiffaaeoiloo, aa tanalaaoi itaatou seetaea.

% 1.20 Ps110.1 ¥ 1.22 Ps8.6 * 1.23 Col 1.18

> Teenaa tesaaita naatinotama taatou
nimmate iteseellono taratara taatouraa,
taatou nihakaoratia ala ma Christ. Kootounei
nihakaoratia iTeAtua emanavalaaoi ikootou.=

6 Taatou nihakamassikeria TeAtua ma Jesus
Christ kinnoho hakamaatua taatou ma Ia
itemaarama iaruna itelani, itaatou etautari
ki Christ. 7 Ala mhakasura te vananei
kitakoto temeenei 1inaasaaita hakkaatoa
eoomai imuri, teenaa Kkiilotia naatiputipu
tanamanavalaaoi teelaa nihakasuratiamai
ala iJesus Christ. 89 Teenaa kotelaaoi TeAtua
teelaa nissaoai kootou, ikootou elotu. Kootou
nisee hakassaoria maa inaavana taukalleka
kootou e mee, seai. Teenaa setaukareka TeAtua
e hookiivare kikootou, aa kootou Kkiseelavaa
teahu itemeenaa. 10 TeAtua nipenapena
taatou Kkitiputtipu taatou peenei, teenaa taatou
nipenapenaa alIa ki ttaka taatou ma naa sosorina
e taukalleka, itaatou e tautari ki Jesus Christ. Ala
{(ul%aa hakatonumaiare tetiputipunaa kihaia
aatou.

Te manava tokotasi i Christ

11 Kootou naa tama ni hannau i naa henua sara,
kootounaa konaatama ekannaatia naaJewraa
ma ko“naatama seessere,” aa maa laatouiaa
ko “naatama e ssere.” (Teenaa ko te hakamaatino
naataanata emee kinaakina laatou) Kootou
kihakamaarona inaatiputtipu kootou imua.
12 Tte saaitanaaraa, kootou ninnoho hakakkee
iJesus Christ. Kootou nihorau aa kootou
niseennoho ma nitama TeAtua. Kootou
niseellave inaataratara hakamaatua e takkoto,
teelaa ehakatahito Kkinaapurepure TeAtua

% 2.5 Col 2.13

nituku kianatama. Kootou ninnoho poouri
iloto temaaramanei; kootou niseehaimee
etaaohimanavaai kootou aa kootou hoki
niseennoho ma TeAtua. 13 Aa itesaaitanei,
ikootou kutautari kiJesus Christ, teenaa
kootou naatama ninnohommaoraa kuoti
te hakaaheamai tettoo Christ kinnoho tauppiri
kootou kiTeAtua. 14 Tteaa itaatou nihaia
Christ tana tino ki nnoho hakapaa taatou, teenaa
konaaJewraa aa ma naatama teelaa seai ma
niJew, ma nitama te kanohenua tokotasi. Te mee
nitakoto kappui iloto naa kanohenua eluanaa,
teelaa ennoho hakakkee laatou kilaatou
ka hakatauttau kilaatouraa, ku oti te seua Christ
itanasaaita nimate. 15 Ala nihakaotina ala
naalLoo naaJew hakapaa ma naataratara
iloto naaLoonaa, kihakatipumai iloto
naakanohenua eluanaa sekanohenuahoou
tokotasi teelaa etautari kiaala. Teenaa
tehenua e haia ala kinnoho laaoi.» 16 Ite saaita
Christ nimate iaruna tekrosraa, ala nipuuia
ala naakanohenua eluanaa kiseennoho
no hakatauttau sokolaatou. Aa teenaa
ko tana mate laruna te krosnaa teelaa
nihakapaariaai ala naakanohenua eluanaa
nomee ma sekanohenua tokotasi kahakaahea
kiTeAtua.* 17 Christ niau nohakaea teLono
Taukareka itennoholaaoiraa kite henua
hakkaatoa: kikootou naatama teelaa seai ma
niJew, naatama ninnoho mmao iTeAtua, aa ma
naaJew, naatama nitauppiri kiaala.» 18 Teenei
ko Christ teelaa nihaia ala taatou hakkaatoa,
naajew ma naatama seai ma nijJew, kilavaa
teoomai taatou hakapaa ma TeAitu tokotasi

% 215 Col2.14 % 216 Col1.20 #¥ 2.17 Is57.19

nonnoho imua naa karamata te Tamana.

19 Aa teenaa, kootou naatama teelaa seai
ma niJewraa kuseemee hoki ma nihorau aa
ma nitama seeilotia inaakina laatou nioomai;
kootou kunnoho hakapaa ma naatama TeAtua,
aa kootou ku ffai i te haanauna TeAtua. 20 Kootou
hoki etuu pee kotehare ehakatuu kinaapou
teelaa ni hakatuuria naa aposol ma naa pure TeA-
tua, aa Jesus Christ tanatino etuu pee ko te pou
hakamaatua teharenaa. 2! Alanaa etaaohi
te hareraa kimmau, aa e hakamasike te hare naa
kitipu ma seHareTapu ehakatapu kiTeAriki.
22 Tkootou etautari kiaala, teenaa kootou hoki
e hakatuuria hakapaa ma aaraatama ki mee ma
sekina TeAitu TeAtuaraa kinoho.

3

Paul eheheuna tokonaki kinaatama teelaa
seal ma nijew

1 Teenei kotakuvana etakuai kiTeAtua.
Naunei ekarapusi iaanau eheheuna iJesus
Christ itevasi kootou naatama teelaa seai ma
niJew. 2 Kootou kuoti tellono maa TeAtua,
itanamanavalaaoi, nikaumai naaheunanei
kikauatu setaukareka maa kootou. 3 TeAtua
nihakailoa mai tana hakataakoto seeilotia
tehenuaraa kiaanau. (Nau kuoti tesissiiatu
akutamaataratara itemee nei. 4 Aa kimee
kootou etokatoka iakumee nisissiiraa, kootou
makiilloa itakuatamai inaavana teelaa
seeilotia iChrist) 5 Imuaraa temeehuunei
niseetarataraina ki naatama te maarama nei, aa
teeneiare TeAtua kuhakailotia ala temeenaa.
Teenaa TeAituraa e hakailotia aIa te mee huu nei
kinaaaposol ma naapure TeAtua ettapu.

6 Tetaratarahuuraa emee_maa naatama
teelaa seai ma niJewraa kullave hakapaa ma
naajew inaamee taukalleka TeAtua ehookii;
naatamanaa kumee ma nitama temanava
tokotasi, aa laatou ma ki vaevae naamee TeAtua
nipurepure ake iloto teinoa Jesus Christ.*

7 Nau nitukua TeAtua kiheheuna nau
iaala nohakaea teLono Taukareka, teelaa
nikaumaiai ala tanalaaoi ma anamahi
kiheheuna iaanau. & Anaunei ilaro naatama
hakkaatoa TeAtua, tevanaiaa TeAtua nikaumai
te heunanei klkaavea teLono = Taukareka
itehaimee Christ kinaatama teelaa seai ma
niJew, 9 aa kikkite tehenua katoo iteara
temee huu TeAtua e maanatu kimeenei kihaia
laatou ki heheuna. TeAtua, tetama nipenapena
naamee hakkaatoaraa, ni hakalluu tana mee nei
inaasetau katoo kuoti tellakanei. 10 TeAtua
nimee peenei iaala ehiihai makihakaari

itesaaitaneli inaa t1put1pu katoo tanaatamai

kinaatama hakamaatua ma naahakamau
hakkaatoa inaanohorana itelani. Teenaa
naatamanaa ma ki hakkiitea naa tama te loturaa
ite meenei. 11 Teenei kotanahakataakoto
ninohomai ma Ia imuailoo, aa teenei
kuttinomai iJesus Christ, TeAriki taatou.

12 Ttaatou etautari kiChrist aa itaatou eilloa
hakaraaoiiloo iaalaraa, taatounei kusee ppore

te oo atu nonnoho imua TeAtua. 13 Aa teenei nau
kumee atu kikootou: kootou kisee mamannatu
tammaki maa iaanau ehakallonoisu maa
kootou. Naavananei essura kikauatu
se taukareka maa kootou.

Te laaoi Christ

% 3.6 Col 1.26-27

14 Teenei kotakuvana etuuai peenei
kiakuturi imua teTamana, 15 tetama teelaa
naahaanauna katoo itelani ma te maarama nei
etooai naaora laatou. 16 Nau ekainnoo
kiTeAtua kikauatu tanaAitu kihaimahi
naa hakataakoto kootou, iaala esura te kaumee
etaukalleka, 17 aa nau etaku Kkipenapena
Christ tanahare iloto naahatumanava kootou,
kinoho Ia ma kootou iloto naamanava kootou.
Nau etaku maa naaora kootou kihakatahito
kitemanavalaaoi, 18 teenaa kihaimahi kootou

hakapaa ma naatama katoo TeAtua, kiilloa
hakaraaoi kootou itetaaraki, tehuarooroa,
tekonotuu, aa tennoto telaaoi Christ. 19 Nau
e hiithai maa kootou kioomai noilloa itanalaaoi
teelaa ehainattaa teilotia, kihakakaatoaatu
te tiputipu TeAtua ikootou.

20 TeAtua etakkoto anamahi e heheuna iloto
taatouraa, elavaa tehaia ala naamee ettoeiaa
inaamee taatou e kainnoo aa ma naa mee taatou
emannatu. 21 Naatama eloturaa kihakanau
iaala iloto teinoa Jesus Christ itekau saaita

hakkaatoa! Amen.

4

_ Taatou kumee ma setama tokotasi
ite haanauna Christ

1 Naunei ekarapusi iaanau eheheuna maa
TeAriki. Teenei nau kumee atu ki kootou: kootou
kitautari kinaatiputipu teora teelaa etau ma
teora nikannaatiaai kootou TeAtua Kkitautari.
2 Kootou kiseaiiloo kiahu kikootou; kootou
kimeemee hakaraaoi aaraatama, aa kootou
kimeemee seemuu. Kootou kimanavalaaoi
no tokonaki Kkitelaatama.» 3 Hakamakkii

% 4.2 Col 3.12-13

kitauhia kootou temanava tokotasi teelaa
nikauatu TeAitu, teenaa kotelaaoi teelaa
emeeai kootou kinnoho hakapaa. ¢ Teelaa
sehaitino tokotasi aa TeAitu tokotasi, emee
pee kotemee tokotasi etaaohimanavaai
taatou teelaa nikannaatiaai kootou TeAtua.

Teelaa seAriki tokotasi, telotu tokotasi,
tehakaukautapu tokotasi; ¢ teelaa seAtua
tokotasi aa alanaa eTamana inaatama
naahenua hakkaatoa. Alanaa koteAriki
naatama hakkaatoa, e heheunatia ala naamee
hakkaatoa, aa e takoto inaa tama hakkaatoa.

7 Taatounei ekkee naamee etaukalleka
nikaumai TeAitu inaamee Christ ehookii.
8 Emee pee konaataratara te LaupepaTapuraa
peelaa:

“Tana saaita nihano kiaruna hakaotiraa,

ala nitoo telopo karapusi nohano ma Ia;

ala nihookii naa mee e taukalleka kite henua.”*
9 Aa teenaa, tetaratara emee maa, “Ala
nihano kiaruna”, tetarataranaa emee maa
eaa? Tetarataranaa emee maa ala niau
imua kitekina hakaoti ilaro itekerekere.
10 Teenaa tetama niau kilaroraa ko tetama koi
nihano kiaruna nohakahiti naapapallani
kihakamaasinaria ala telani hakkaatoa
kite ttia tanahaitino. 1! Teenaa kolanaa teelaa
ni “hookii naa mee e taukalleka kite henua.” Ala
ni hakanoho naatama ma niaposol, aaraatama
ma nipure TeAtua, aaraatama kihakaea
te Lono Taukareka, aaraatama Kkiroorosi telotu,
aa aaraatama kiakonaki tehenua. 12 Ala
nimee tanavananei kiheheuna hakapaa
naatama telotu Kkihakatipu tekanohenua
Christ. 13 Teenaa taatou makioomai nomee

% 4.8 Ps 68.18

ma setama tokotasi itaatou elotu aa itaatou
eilloa hakaraaoiiloo ite Tama TeAtua;
taatou makimee ma nitama kumattua iloto
naa hakataakoto taatou, ettaeiloo Kkite tiputipu
maaoni Christ. 14 Taatou makisee mee hoki ma
nitamalliki teelaa esausaua naapeau kalaaua
tematani eanianimai itekau aauna, teenaa
inaahakannoo taatou kinaaakonaki naatama
e taratara kailallao. Teenaa konaatama
eusuusuhia laatou aaraatama Kinaavana
hakalellesi laatou effatu. 15 Tevanaiaa taatou
kitaratara maaoni ma temanavalaaoi, teenaa
kittipuake taatou noilloa hakaraaoi iChrist,
te tama hakamaatua taatou. 16 Ala e heheunatia
ala naatamaakina hakkaatoa tehaitinoraa
kiheheuna hakapaa, aa tehaitinonaa etauhia
ianahakatauna. Itesaaita naatamaakinanaa
e heheuna hakaraaoiraa, te haitinoraa
ma ki somo no tipu ake ma telaaoi.»

Te ora hoou i Christ

17Nau e hakaapo atu te taratara nei iloto te inoa
TeAriki: Kootou seennoho peenaa kasosorina
pee konaatama seeilloa i TeAtua; naatama tee-
laa seai naahakataakoto laatou e taukalleka.
18 Naamannatu naa tama naa e takkoto inaa mee
tepoouri. Naatamanaa seellave iteora TeA-
tua ehookii, ilaatou emanavahatu. Teenaa
naatamanaa seelavaailoo teanaana makiilloa
laatou iTeAtua. 19 Naatamanaa kuseeilloa
tennapa; laatou e hakamanani peenaa inaa vana
e kerekkere laatou e hai.

20 Teenaa seai ko naa mee kootou ni akonakina
inaatiputipu Christ! 21 Kootou niakonakina
hakaraaoiiloo kiilloa kootou itehakamaaoni

% 4,16 Col 2.19

teelaa etakoto i]Jesus, ikootou nitama
etautari kiaala. 22 Aa teenaa, kootou
kitilake tetiputtiputuai teelaa nittaka ma
kootou. Teenaa kotetiputipu teelaa niseua
naavana hakalellesi kootou nikaimannako.*
23 Naa hatumanava kootou ma naahakataakoto
kootou kihaia kissura nimannatu hoou, 24 aa
kootou ki too te tinotama hoou, te tinotama teelaa
nipenaa Kkitautari ki te tiputipu TeAtua aa teelaa
e hakasura te oramaaoni e tonu aa e tapu.*

25 Teenaa kootou kukaaoti tetaratara
hakalellesi! Kootou Kkitaratara maaoni
kitelaatama, iteaa itaatou hakapaa katoo
nitama itehaanauna Christ.* 26 Kimee kootou
elloto, kootou seetaki naaloto kootounaa
makioti kootou kumannatu makimee nivana
e hakallika maa kootou. Kootou kisee mee maa
kootou kittaka ma naaloto kootounaa iteaso
hakkaatoa.* 27 Kootou seaiiloo kihakattanasia
se ssao maa Satan, kisee hanatuia nousuusuhia
kootou. 28 Naatama nittaka kakailallaoraa
kitiiake laatou tetiputipunaa; naatamanaa
ki kaamata te heheuna kilavaa te taavi hakaraaoi
nikaikai maa laatou, aa kilavaa laatou
tetokonaki kinaatama seehaimee. 29 Kootou
ki see taratara kinaataratara e hakallika;
kootou kitaratarakoi kinaataratara elavaa
tetokonaki telaatama, teenaa konaataratara
teelaa ehakatipu temanava telaatama iaaia
kussura anamee ehiihai. Naatama ellono
inaataratara kootounaa makissura laatou
taukareka. 30 Aa kootou kiseehaia kootou
TeAitu Tapu TeAtua kinoho hakaaroha. TeAtua
nikaumai TeAituraa kiilloa taatou maa

% 422 Col39 ¥ 4.24 Gen 1.26; Col 3.10 ¥ 4.25 Zech 8.16
% 4,26 Ps 4.4 (LXX)

taatou nitamaaana, aa kiilloa taatou maa
teasoraa makitaemai, teenaa kotesaaita
taatou ma klhakassaorla ala. 31 Kootou tiiake
temanavautiuti itelaatama, temanavahaaeo,
aa temanava elotoloto nauhle. Kootou tiiake
tepukuakkaa ma tepukuasaakiri, aa kootou
kutiiake temanava elotoffaaeo itelaatama.
32 Kootou kimanavalaaoi kamanavaaroha
itelaatama; kootou kialloha inaatama teelaa
eppena naahaisara kikootou, emee pee
ko TeAtua niaroha kikootou ikootou etautari
ki Christ.=
5

Te nnoho iloto te maasina TeAtua

1 Tkootou konaatamalliki TeAtua elleeai
tanamanavaraa, kootou kimee Kitiputtipu
kootou ma kola. 2 Kootou kitautari kiteara
telaaoi, e mee pee ko Christ nillee tanamanava
itaatou teelaa kihookiiai ala tanaora maa
taatou, kimee ma semee emanonikkona
e hakaara ki TeAtua teelaa e hiahia ai ala.®

3 Temeeraa esara maa naavana haihuri,
naavana ekerekkere, aa ma naamee kootou
ekaimannakoraa etarataraina kootou. Iteaa
ikootou nitamalliki TeAtua. 4 Temeeraa
hoki esara maa kootou emaaisuhaaeo,
etarataravvare, aa etaussuammahi. Kootou
kiffuriare notaratarahiahia iTeAtua. > Kootou
kiilloa maa seehai tama inaatama ehaihuri,
naatama emee naavana ekerekkere, aa ma
naatama ekaimmate inaamee laatou raa
makitoo nituuhana maa laatou ite Nohorana
Christ ma TeAtua. Tetama ekaimmate
ianameeraa e mee ma kulotu ki ana mee naa.

% 4,32 Col3.13 % 5.2 Ex 29.18; Ps 40.6

6 Kootou seetilake nitama kiooatu
no hakarereesia kootou Kkinaatarataravvare
laatou. Teenei konaameenei teelaa
ma ki hakappuuai naaloto TeAtua kinaatama
see hakannoo kiaaIa. 7 Teenaa kootou ki seaiiloo
kihakapaaatu kinaatama peenaa. 8 Naatino
kootou ninnoho itepoouri imua, tevanaiaa
ikootou kumee ma ko te kanohenua TeArikiraa,
kootou kunnoho iloto te maasina, Teenaa kootou
kinnoho pee konaatama teelaa nittipuake
iloto temaasina. 9 Iteaa itemaasinanaa
essura tekau tiputtipu etaukalleka, ettonu, aa
e hakamaaoni. 19 Kootou mee kiilloa kootou ma
se aa ehiahia ai TeAriki. 11 Kootou see anaana atu
kinaavanavvare naatamanaa ehai, teenaa
nimee tepoouri. Kootouiaa kihakassaaina
naameenaa_Kkitemaarama. 12 Temeeraa
ehakanapailoo maa taatou etarataraina

taatou naavana laatou emeemmuni. 13 Aa
tesaaita naamee hakkaatoaraa ehakassaaina
kitemaaramaraa, teenaa tetiputipumaaoni

naamee naa ma ki takkoto mallama mai.
14 Tteaa, naamee teelaa ehakassaainaraa
ma ki takkoto mallamamai. Teelaa etaratara ai
te Laupepa Tapuraa peelaa,

“Maahuru, tetama e matamoemoe nei,

no masike mai i te mate,

kitoo temaasina Christ iaa koe!”

~ 15 Teenaa kootou kiroorosi hakaraaoiiloo
inaannoho kootou. Kootou seennoho pee

konaatama seeatammai; kootou kinnoho ma

nitama eatammai. 16 Kootou kihaia kootou
niara peehea etaukalleka etakkotomai. Iteaa

iteenei niaso ehakallika.* 17 Kootou kisee mee

% 5,16 Col 4.5

ma nivvare; kootou mee kiilotia kootou ma se aa
TeAriki e hithai maa kootou kimee.

Kootou seeunuunu makivvare Kkootou
inaavaimmara, naavai teelaa makioti
kukauatu tehakallika kootou. Kootou Kitoo
TeAituTapu kinoho hakamaatua 1inaaora
kootou. 19 TInaasaaita kootou ekkutu
hakkaatoaraa, kootou kihuahua naamako
etakkoto iteLaupepaTapu, naamako telotu,
aa ma naamako ettapu; kootou kihuahua
iloto naahatumanava kootou naamako telotu
ma naamako etakkoto iteLaupepaTapuraa
kahakanau iTeAriki. 20 Iloto teinoa TeAriki
taatou, Jesus Christ, kootou Kkitaratarahiahia
peenaa ki TeAtua Tamana inaa mee hakkaatoa.»

Naa hai aavvana
Kootou kituku kinaavana telaatama,
i1kootou nitama elotu i Christ.

22 Naahaahine eaavvana, kootou kituku
kinaa aavana kootou, e mee pee ko kootou e tuku
kiTeAriki.* 23 Jteaa tetanata haiaavanaraa
enoho hakamaatua iaruna tanaaavana,
emee pee KkoChrist enoho hakamaatua
iaruna telotu; aa Christ tanatino kotetama
ehakaora telotu, teenaa kotanahaitino. 24 Aa
teenaa, naahaahine haiaavvanaraa Kkituku
hakaraaoiiloo kinaaaavana laatou, emee pee
ko teloturaa e tuku kinaavana Christ.

25 Naataanata ehaiaavvana, kootou Kkillee
naamanava Kkootou 1inaaaavana kootou,
emee pee koChrist nillee tanamanava
itelotu, teenaa nimeeai ala makimate Ia
kihakaora telotu.* 26 Ala nimee peenei

% 5,20 Col3.16-17 ¥ 5.22 Col3.18;1Pet3.1 ¥ 5.25 Col3.19;
1 Pet 3.7

kihakatapu teloturaa kiTeAtua kitana taratara,
teenaa kotanasaaita makioti tehuihuia ala
teloturaa kimatahua kitevai, 27 Kkitesaaita
teloturaa ehookinaake kiaalaraa, teloturaa
ehakasorommata iaaia ematahua, seehai
sara, seekerekere, emmorehua, aa seehai
vana esara iaaia. 28 Naataanataraa Kkillee
naamanava laatou inaaaavana laatou,
emee pee kotellee naamanava laatou
inaatinohaitino laatou. Tetanata ellee
tanamanava itanaaavanaraa ko tetanata ellee
tanamanava itanatino haitino. 29 Seehaitama
e hakanniko 1itanatino haitino. Taatou
maraa emmata hakaraaoiiloo kinaahaitino
taatou, emee pee Lkonaammataake Christ
hakaraaoiiloo kitelotu; 30 jtaatou nitama
itana haitino. 31 TeLaupepaTapuraa emee
maa, “Itearaneiraa tetanataraa makitiiakeia
anamaatua nohakapaa kitanaaavana, aa
laaua kumee ma setama tokotasi.”’®* 32 Emee
tehui tetaratara teelaa niseeilotia, aa teenei
ehakailotiamai te Laupepa Tapunei. Nau eiloa
maa tetarataranei ehakatuu kiChrist ma
telotu. 33 Tevanaiaa tetarataranei etaratara
hoki kikootou: teenaa naataanata hakkaatoa
kihaiaavanalaaoi naa aavana laatou, e mee pee
koia ehiihai kiaaia tanatino, aa naahaahine
haiaavvanaraa kituku kinaa aavana laatou.

6

Naa tamalliki ma naa maatua laatou
1 Kootou naatamalliki, kootou kihakannoo
kinaamaatua kootou ikootou nitama TeAriki.
Teenaa te ara e tonu.* 2 “Hakannoo ki too tamana

% 531 Gen 224 * 6.1 Col 3.20

ma tootinna.” Teenei koteLoomua teelaa
emee anapurepure etauatu imuri peelaa,

3 “kittonu katoo oovana aa Kirooroa toonoho
ite kerekere nei.”=

4 Kootou naamaatua, kootou Kkianaana
hakaraaoi naatamalliki kootou; kootou see haia
kootou naatamalliki kootounaa killoto; kootou
anaana hakaraaoi kittipuake naatamallikinaa
ma naa akonaki TeAriki.»

Naa hakamau maa naa poe laatou

5 Kootou naapoe, kootou hakannoo
kinaa hakamau kootou ite maarama nei. Kootou
kiporeppore kamattaku ilaatou, tevanaiaa
kootou kihai ma temanavalaaoi, emee pee
kokootou eheheuna maa Christ. 6 Kootou
seemeekoi peenei inaasaaita laatou ettoka
inaaheheuna kootou, i kootou e fiffai maa laatou
kifiaffia inaaheheuna kootou. Seai. Kootou
ki heheunatia hakaraaoiiloo kootou niaa TeAtua
ehiithai, emee pee kokootou nipoe Christ.
7Kootou ki heheuna hakahiahia ma nipoe, e mee
pee kokootou eheheuna maa TeAriki. Kootou
kisee mannatu maa kootou eheheunakoi maa
naatama temaaramanei. 8 Mannatu iTeAriki
makioti Kusuia ala naamee _etaukalleka
tehenua nimee. TeAriki seehakatonu maa
laatou nihakamau aa maa laatou nipoe.*

9 Kootou naahakamau, kootou Kkisosorina
kitesosorina tokotasi kinaapoe hakkaatoa
kootou; kootou ki see hakamatakutakuria kootou

naatamanaa. Kootou hakamaarona ite mee nei:
kootou ma naa poe kootounaa e mee te Hakamau

% 6.3 Ex 20.12; Deut 5.16 * 6.4 Col3.21 * 6.8 Col 3.22-25

kootou tokotasi enohoitelani. Teenaa ko te tama
e hakatonutonu te henua katoo ite ara tokotasi.=

Naa hana TeAtua

10 Temee hakaotiraa, kootou kihakatipuake
naa mahi kootou no hakauu kinaa mahi TeAriki.
11 Too naahana hakkaatoa teelaa nikauatu
TeAtua, kilavaa kootou temassike nopuuia
naavanatippua Satan. 12Ite aa itaatou see hetaa
ma naatama te maaramanei; taatou e hetaaare
ma naaaitu ehakallika temaarama iaruna,
teenaa konaatukuaitu, naahakamauaitu, aa
ma naamahiaitu tessaopoourinei. 13 Teenaa
kootou kitoo naahana TeAtuaraa itesaaitanei
lokoi! Saaita te aso e hakallikanaa etaemairaa,
kootou ma kilavaa te huriatu no hetaa
kootou ma tetama etautauhaaeo kootounaa.
Itesaaita kootou makioti tehetaaraa, kootou

ma kilavaa koi te taaohi ki naa hakatina kootou.
Kootou ki ttuu tanattana.
Te hakamaaoniraa, teenaa ko too tuu; te tiputipu
etonuraa teenaa kotoomee ehakao Kkiuhi
toohatahata;* 15 tennoho kootou katanattana
kihakaea te Lono Taukareka ite nnoho laaoiraa,
teenaa konaataka kootou ehakao.= 16 Kootou
kitaaohi peenaa kinaahakatina kootou kimee
ma seppul naahaitino kootou. Teenaa
koteppui makitiinai naanasau eura teelaa
evorovorosia atu Satan. 17 Teilloa kootou maa
kootou ettaka ma teora maaoniraa, teenaa
kotehouru kootou ehakao kiuhi naapisouru
kootou, aa tetaratara TeAtuaraa, teenaa
kotekomu taatama ekauatu TeAituTapu.»
18 Jtesaaita kootou emee naameeneiraa,

% 6.9 Deut 10.17; Col 3.25; 4.1 * 6.14 Is 11.5;59.17 ¥ 6.15
Is 52.7 % 6.17 Is 59.17

kootou kitaku kiTeAtua kisaapaiatu kikootou.
Kootou kitaku itekau saaita katoo katautari
kinaatarataraatu TeAituTapu. Teenaa kootou
kinnoho karoorosi lokoi, aa kootou kiseaiiloo
ki tino mmate; kootou kitaku peenaa kitokonaki
TeAtua kianatama. 19 Aa kootou kitaku hoki
kitokonakimai TeAtua kiaanau, Kkikaumai
se taratara kiaa nau itaku saaita e tuu ki taratara.
Teenaa Kkiseeppore nau iakusaaita ehakaea
anataratara kahakailotia naataratara telono
taukareka teelaa niseeilotia te henua. 20 Niaaina
maa nau emoe iloto teharekarapusi, naunei
ni tukua TeAtua ki hakaeanau telono taukareka.
Kootou taku Kkiseeppore nau iakusaaita
ehakaea teLono Taukareka, teenaa iaanau
kiheheuna peenaa.

Naa taratara hakaoti )

21 Tikikus, tetaina taatou efiffai aa
setama eheheuna taukareka iTeArikiraa
makitarataraatu inaavana emee iaanau
ite kina nei, kiilloa kootou itakunoho.*
22 Ttamanaa eheunatiaatu nau kitarataraatu
kiilloa kootou ite nnoho maatou, aa kisaapaiatu
kinaaheuna kootou.*

23 Akutaaina ma akukavenei, nau etaku
kiTeAtuaTamana ma TeAriki Jesus Christ
kimmataatu kinnoho hakaraaoi kootou, aa
ki hakattina kootou ma te manavalaaoi. 24 Nau
e taku maa telaaoi TeAtua kitakoto ma naatama
katoo teelaa emanavalaaoi maaoni peenaa

itaatou Ariki Jesus Christ.

% 6.21 Acts 20.4; 2 Tim 4.12 % 6.22 Col 4.7-8

